
LXII.





TAO JANG GAMPANG DIGOENAKEN.








	Tao ada djadi peliidoeng resia dari segala benda.
	la menambahi kabaekannja orang-orang jang berhati baek dan menghalangin perboeatannja orang-orang djahat.
	Dalem sembarang waktoe ia bersedia aken memberi nasehat jang baek; kamoerahannja selaloe ada diminta.
	Malah pada marika jang tida baek ia tida tinggalken sendirian.
	Oleh kerna itoe kapan satoe Keizer naek di atas karadja'an dan mengangkat tiga Hertog boeat mendjadi minister jang paling tinggi, biarpoen ada orang-orang jang memberi bingkisan batoe giok jang berharga mahal dan berkandaran kreta-kreta jang ditarik oleh ampat ekor koeda, itoe samoea tida begitoe baek seperti saorang jang berdoedoek diam dan tawarken bingkisan jang beroepa Tao.
	Apakah sebabnja orang-orang di djeman koeno hargaken pada Tao begitoe tinggi ?
	Boekankah lantaran Tao bisa didapet dengen gampang satiap hari dan dengen perantara'annja orang bisa terlolos dari kadosa'an ?
	Lantaran inilah maka ia dihargain seperti barang jang paling besar di kolong Langit.



⁂




Dalem ini fatsal kombali Lao Tze beber sifatnja Tao, dan seperti biasa dalem penoetoeran

